
Fundargerð stjórnarfundar 17. september 2008, kl 13.00, haldinn á skrifstofu Fjórðungssambands Vestfirðinga, Árnagötu 2-4, Ísafirði 
Mætt voru til fundar Anna Guðrún Edvardsdóttir, Birna Lárusdóttir, Sigurður Pétursson og Valdemar Guðmundsson.  Ari Hafliðason var í síma frá Tálknafirði.

Til fundarins var boðað með dagskrá þann 10. september 2008

Formaður setti fundinn og bauð nýkjörna stjórnarmenn Birnu Lárusdóttur og Ara Hafliðason velkomna til starfa.
A. Málefni skrifstofu og stjórnar Fjórðungssambandsins

1. Fundargerð frá stjórnarfundi 4. september 2008. 

Fundargerð var send út í tölvupósti, engar athugasemdir bárust. Fundargerð samþykkt.
2. 53. Fjórðungsþing Vestfirðinga

a. Ályktanir 53. Fjórðungsþings Vestfirðinga.  

Tekið til umræðu framkvæmd og eftirfylgni með ályktunum þingsins en alls samþykkti þingið 14 ályktanir.  Ályktarnar verða sendar þingmönnum Norðvestur kjördæmis og ráðuneytum og stofnunum sem hér segir;
· Ályktun um fiskveiðar.  Ályktunin verður kynnt sjávarútvegsráðuneyti og þingmönnum NV kjördæmis.

· Ályktun um Fjármálaleg samskipti ríkis og sveitarfélaga.  Ályktunin verður kynnt Fjármálaráðuneyti, Samgönguráðuneyti og Sambandi íslenskra sveitarfélaga

· Ályktun um Landsskipulag.  Ályktunin verður kynnt Umhverfisráðuneyti, Samgönguráðuneyti og Sambandi íslenskra sveitarfélaga
· Ályktun um Háskóla Vestfjarða.  Ályktunin veður kynnt Menntamálaráðuneyti.  Nefnd um háskólastarfsemi á Vestfjörðum og.  Háskólasetri Vestfjarða

· Ályktun um póstþjónustu á Vestfjörðum.  Ályktunin verður kynnt Samgönguráðneyti, Póst og fjarskiptastofnun og Íslandspósti ohf.  

· Ályktun um sauðfjárveikivarnir.  Ályktunin verður kynnt Sjávarútvegs- og landbúnaðarráðuneyti, Matvælastofnun og Búnaðarsambandi Vestfjarða.

· Ályktun um málefni innflytjenda.  Ályktunin verður kynnt Félags- og tryggingarmálaráðuneyti, Innflytjendaráði og Sambandi íslenskra sveitarfélaga

· Ályktun um Reykjavíkurflugvöll. Ályktunin verður kynnt Samgönguráðuneyti, Flugstoðum ohf og Reykjavíkurborg

· Ályktun um tekjuskatt sem jöfnunaraðgerð.  Ályktunin verður kynnt Fjármálaráðuneyti og Sambandi íslenskra sveitarfélaga.  Framkvæmdastjóra falið að taka saman greinargerð um framkvæmd sambærilegra mála í nágrannalöndum. Kannað verði með fjárhagslegan stuðning við verkefnið ef umfang þess krefst þess.

· Ályktun um samgöngumál.  Ályktunin verður kynnt Samgönguráðuneyti, Iðnaðarráðuneyti, Vegagerð, Flugstoðum og Fjarskiptaráði. Samgöngunefnd Fjórðungssambandsins er síðan falin nánari eftirfylgni. 
· Ályktun með refa- og minkaveiðimálum.  Framkvæmdastjóra falið að vinna greinargerð um framkvæmd verkefnisins
· Ályktun um samstarf við sveitarfélög á norðurslóðum.  Ályktunin verður kynnt Utanríkisráðuneyti, Sambandi Íslenskra sveitarfélaga og Vestur Norræna ráðinu.  Framkvæmdastjóra falið vinna greinargerð um möguleika á Vestfjarða sem í samstarfi á þessu sviði.
· Ályktun um svæðisskipulag.  Framkvæmdastjóra falið að vinna að undirbúningi málþings og uppfæra greinargerð um svæðisskipulag fyrir Vestfirði. 
· Ályktun, kveðja til Þórðar Skúlasonar.  Bréf sent Þórði Skúlasyni. 
b. Fjárhagsáætlun 2009 og endurskoðuð fjárhagsáætlun 2008

Framkvæmdastjóri fór yfir fjárhagsáætlun 2009 og endurskoðaða fjárhagsáætlun 2008.  Nýjum stjórnarmönnum kynnt fyrirkomulag á greiðslu reikninga, færslu bókhalds og endurskoðun.
c. Niðurstaða stjórnarkjörs

Kynnt niðurstaða kosninga frá 53. Fjórðungsþingi Vestfirðinga. Stjórn sambandsins var kjörin sem hér segir; Anna Guðrún Edvardsdóttir, Ari Hafliðason, Birna Lárusdóttir, Sigurður Pétursson og Valdemar Guðmundsson. Anna Guðrún var síðan kjörin formaður stjórnar.  Stjórn FV ber síðan að kjósa varaformann stjórnar og skipa formann samgöngunefndar sambandsins FV.  
i. Kosning varaformanns stjórnar

Tillaga um Birnu Lárusdóttur sem varaformann stjórnar. Tillagan samþykkt
ii. Skipan formanns samgöngunefndar FV

Tillaga um Sigurð Pétursson sem formann samgöngunefndar.  Tillagan samþykkt.
3. Samgöngunefnd Fjórðungssambands Vestfirðinga

a. Skýrsla Samgöngunefndar FV

53. Fjórðungsþing Vestfirðinga samþykkti að vísa skýrslunni til samgöngunefndar. 
b. Áherslur í starfi samgöngunefndar

Ræddar áherslur í starfi samgöngunefndar.  Stjórn er sammála um að skýrari verkaskipting verði á milli samgöngunefndar og stjórnar FV.  Samgöngunefnd starfi sem fagnefnd en stjórn fylgi verkefnum nefndarinnar eftir gagnvart framkvæmdavaldi og Alþingi. 
4. Endurnýjun samninga við samstarfsaðila FV er njóta fjárframlaga samkvæmt samþykkt Fjórðungsþings Vestfirðinga 

a. Atvinnuþróunarfélag Vestfjarða

Framkvæmdastjóri kynnti gildandi samning um atvinnu- og byggðaþróun við Atvinnuþróunarfélag Vestfjarða frá 26. mars 2004.  Samþykkt Fjórðungsþings Vestfirðinga er um hækkun framlags frá árinu 2009 en það hefur verið óbreytt síðan 1998.  Stjórn telur nauðsynlegt að gerður verður nýr samningur sem taki tillit til breyttra aðstæðna og nýjar áherslur verði settar fram.  Stjórn felur framkvæmdastjóra að taka saman greinargerð um framkvæmd málsins.  
b. Markaðsstofa Vestfjarða

Starfsemi Markaðsstofu Vestfjarða var breytt í sjálfseignarstofnun í ágúst 2007, hún er í eigu FV, Atvest og Ferðamálasamtaka Vestfjarða.  Gera þarf nýja samning um á grundvelli þessara breytinga.  Stjórn felur framkvæmdastjóra að taka saman greinargerð um framkvæmd málsins.  
5. Stefnumótun Fjórðungssambands Vestfirðinga

Formaður ræddi hlutverk sambandsins í nútíð og framtíð. Formaður gerði tillögu um vinnufund stjórnar og varastjórnar um starfsemi og stefnu sambandsins. Fundurinn verður haldinn þann 29. október n.k..  Framkvæmdastjóra falið að undirbúa fundinn og kanna með staðsetningu hans.
6. Svæðisskipulag Vestfjarða

Framkvæmdastjóri kynnti tvö minnisblöð fundum með Teiknistofunni Eik, dags 21. ágúst og 12. september s.l..   Unnið er að undirbúningi málþings þar sem annarsvegar er fjallað um val á málaflokkum og hinsvegar um aðferðir við mótun á framtíðarsýn.
7. Orkumál á Vestfjörðum

a. Fundur með verkefnisstjórn 2. rammaáætlunar um vernd og nýtingu náttúrsvæða með áherslu á vatnsafls og jarðhitasvæði

Rætt um dagssetningu fundar með verkefnisstjórn.
b. Stefna í orkumálum og afhendingaröryggi orku á Vestfjörðum

Framkvæmdastjóra falið að vinna greinargerð um áherslur í orkumálum á Vestfjörðum með tilliti til umræðu á 53. Fjórðungsþingi Vestfirðinga.
8. Fundur hluta stjórnar FV með Utanríkisráðherra þann 11. ágúst 2008 

Formaður kynnti málefni sem komu til umræðu á fundinum.  Fundinn sátu fyrir hönd Fjórðungssambandsins sátu Anna Guðrún Edvardsdóttir, Sigurður Pétursson og Ingi Þór Ágústsson.  Framkvæmdastjóra falið að taka upp samstarf í Northern Forum.
9. Þingmannafundur og málþing um svæðisskipulag 22. október 2008

1. þingmaður NV kjördæmis Sturla Böðvarsson, hefur með tölvupósti 9. september s.l. tilkynnt að hann stefni á fund þingmanna með sveitarstjórnum á Vestfjörðum, fundurinn verði haldinn á Tálknafirði þann 22. október n.k..  Framkvæmdastjóra falið að vinna að skipulagi fundarins..

10. Stjórnarfundir til áramóta 

a. Dagsetning og staðsetning

Samþykkt að næstu fundir verði þann 29. október, miðsvæðis á Vestfjörðum og 3. desember á Ísafirði
b. Málefni

Efni fundar þann 29. október verði stefnumótun FV, varastjórn verði einnig boðuð á þann fund.  Fundur 3. desember, málefni hans ákveðin síðar.
B. Önnur mál

1. Bréf til Fjórðungssambands Vestfirðinga

i. Samtök sunnlenskra sveitarfélaga. dags 21. ágúst 2008.  Ársþing Samtaka sunnlenskra sveitarfélaga 2008, 23. og 24. október 2008. Kynnt
ii. Samband íslenskra sveitarfélaga. dags 27. ágúst 2008. Yfirlýsing og bókun stjórnar sambandsins 22. ágúst 2008.  Fundargerð stjórnarfundar 22. ágúst 2008.  Kynnt 

iii. Samband íslenskra sveitarfélaga. dags 28. ágúst 2008. Tillögur að stefnumótun Sambands íslenskra sveitarfélaga í málefnum innflytjenda.  Óskað er umsagnar um stefnuna, framkvæmdastjóra falið að gera drög að umsögn í ljósi  ályktunar 53. Fjórðungsþing.
iv. Súðavíkurhreppur, dags 28. ágúst 2008.  Tillaga að svæðisskipulagi fyrir Vestfirði.  Kynnt
v. Samtök sveitarfélaga á Norðurlandi Vestra, 1. september 2008.  Fundarboð og dagskrá aðalfundar 19. og 20. september 2008, á Siglufirði.  Kynnt en hvorki framkvæmdastjóri eða stjórn eiga heimangengt að þessu sinni.
vi. Þórður Skúlason, fráfarandi framkvæmdastjóri Sambands íslenskra sveitarfélaga.  1. september 2008.  Kveðjur til landshlutasamtaka sveitarfélaga vegna starfsloka.  Kynnt 

vii. Samband íslenskra sveitarfélaga. (Anna G Björnsdóttir, sviðsstjóri)  Tölvupóstur dags.2. september 2008  Landsfundur jafnréttisnefnda sveitarfélaga.  19. september 2008 í Mosfellsbæ. Kynnt.
viii. Samtök sveitarfélaga á Austurlandi. Tölvupóstur 2. september 2008, fundarboð og dagskrá aðalfundar 26. og 27. september 2008, á Djúpavogi.  Kynnt
Önnur mál
Anna Guðrún Edvardsdóttir, óskaði eftir að taka á dagskrá eftirfarandi erindi

1. Samband sveitarfélaga á Suðurnesjum, bréf dags 12. september 2008.  Aðalfundur sambandsins þann 11. október n.k. í sveitarfélaginu Garði.  Kynnt.
2. Samband Íslenskra sveitarfélaga, bréf dags 12. september 2008. Vefaðgangur að fundargerðum stjórnar sambandsins og gögnum sem lögð eru fram á fundum hennar. Stjórn FV fagnar þessu framtaki.

3. Sjávarútvegs- og landbúnaðarnefnd, tölvupóstur 12. september 2008, Karl V. Matthíasson, varaformaður nefndarinnar.  Beiðni um aðstoð við skipulag heimsóknar nefndarinnar til norðanverðra Vestfjarðar, 22. og 23. september n.k.  Framkvæmdastjóri kynnti drög að dagskrá heimsóknar nefndarinnar, áhersla er á að kynna sér eldi sjávardýra og veiðarfærarannsóknir.  Stjórn FV er tilbúin að koma á fund nefndarinnar ef óskað er.
Birna Lárusdóttir óskaði eftir að ræða eftirfarandi mál.

1. Endurskoðun framsetningu fundargerða FV.  Málið rætt og framkvæmdastjóra falið að skoða breytingar á framsetningu fundargerða.
2. Strandsiglingar Eimskip.  Hf Eimskipafélag Íslands hefur ákveðið að gera tilraun til sjóflutninga á milli hafna á Ísafirði og Reykjavík, a.m.k. til áramóta.  Stjórn FV telur að fagna beri þessu verkefni félagins, sem unnið er í samstarfi við sjávarútvegsklasa Vaxtarsamnings Vestfjarða
3. Kynning FV, þar með talið merki sambandsins .Vísað til umræðu um stefnumótun sambandsins.  

4. Flutningsjöfnun vöruflutninga.  Birna vísaði til tölvupósts framkvæmdastjóra FV, frá 15. september varðandi skriflegt svar viðskiptaráðherra á Alþingi við fyrirspurn Jóns Bjarnasonar alþm. (135. löggjafarþing, Þskj 1356 – 656. mál)  Í stuttu máli virðist sem ekki verði nýtt heimild í Fjárlögum 2008 að fjárhæð 150 mkr til jöfnunar vöruflutninga á landinu.  Verkefnið á sér síðan lengri aðdraganda þ.a.m. tillögu í skýrslu starfshóps um atvinnumál á Vestfjörðum (apríl 2007) og skýrslu starfshóps Samgönguráðuneytis “Stytting strax” frá sama tíma.  Bent er á að tillaga í frumvarpi til fjárlaga 2008, var framlagið eingöngu beint til Vestfjarða tillögunni var síðan breytt í annarri umræðu um fjárlög.  Stjórn FV óskar eftir fundi með viðskiptaráðherra við fyrsta tækifæri til að ræða þetta mál.  
Fleira ekki gert og fundi slitið kl 16.00.

.  

Fjórðungssamband Vestfirðinga, Árnagötu 2-4, 400 Ísafirði

Sími 450 3000.  Bréfsími 450 3005.   
Netfang skrifstofa@fjordungssamband.is.  Heimasíða www.fjordungssamband.is

